	ՀԻՄՆԱՎՈՐՈՒՄ
“<<ԸՆԴԵՐՔԱԲԱՆ>> ԲԱՑ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ԳՈՒՅՔ ՕՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ  ՄԱՍԻՆ” ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 

	1.
	Անհրաժեշտությունը

	
	<Ընդերքաբան> բաց բաժնետիրական ընկերության 100% պետական սեփականություն հանդիսացող բաժնեմասերի տնօրինման լիազորությունը ՀՀ կառավարության 23.09.2009թ. թիվ 1085-Ն որոշմամբ վերապահվել է ՀՀ կառավարությանն առընթեր պետական գույքի կառավարման վարչությանը:

ՀՀ վարչապետի 12.04.2011թ հ/հ 02/16.7/5665-11 հանձնարարականով քննարկվել է ՀՀ ճանապարհային ոստիկանության տարածքային ստորաբաժանումների շենքային պայմանների բարելավման նպատակով <<Ընդերքաբան>> ԲԲԸ-ի Տավուշի մարզի Գետահովիտ գյուղում գտնվող երկրաբանական բազայի շենք-շինությունները ՀՀ Ճանապարհային ոստիկանությանը հանձնելու հարցը:  

Հաշվի առնելով այն հանգամանքը, որ <<Ընդերքաբան>> ԲԲԸ-ն 2010թ. աշխատել է վնասով և  պետ. բյուջեի նկատմամբ ունի պարտավորություններ՝ ՀՀ կառավարությանն առընթեր պետական գույքի կառավարման վարչությունը 30.04.2011թ թիվ 01/14.11/1118-11 գրությամբ ՀՀ կառավարություն առաջարկ է ներկայացրել` մասնակի հատուցմամբ <<Ընդերքաբան>> ԲԲԸ-ի կազմից Գետահովիտ գյուղում գտնվող երկրաբանական բազայի շենք-շինությունները /0,5665 հա հողատարածքով/ առանձնացնելու և հետագայում այն ՀՀ կառավարությանն առընթեր ՀՀ ոստիկանությանը հանձնելու համար:

ՀՀ  ոստիկանության պետը 17.11.2011թ. թիվ 17/10-8501 գրությամբ տվել է իր համաձայնությունը՝ օտարվող գույքի համար մասնակի հատուցումը ճանապարհային ոստիկանության արտաբյուջետային միջոցների հաշվին իրականացնելու համար: 

	2.
	 Ընթացիկ իրավիճակը և խնդիրները

	
	Ընկերության իրավաբանական հասցեն է Հայաստանի Հանրապետություն, ք. Երևան, Չարենցի 46:

<<Ընդերքաբան>> բաց բաժնետիրական ընկերության հիմնական գործունեության ոլորտն է՝  մետաղային և ոչ մետաղային օգտակար հանածոների հանքավայրերի որոնում, հետախուզում, հանույթ, երկրաբանահետախուզական օբյեկտների և դրանց հետ կապված ժամանակավոր կումունիկացիաների նախագծում, կառուցապատում և այլն:

<<Ընդերքաբան>>ԲԲԸ-ն ունի թվով 5 բազաներ և 1 անավարտ շինարարության օբյեկտ:

ՀՀ բնապահպանության նախարարի 12.05.1998թ. թիվ 66 հրամանով <<Կենտրոնական երկրաբանահետխուզաշահագործակական>> պետական ձեռնարկության վերակազմակերպման ճանապարհով /վկայական 01Ա թիվ 01Ա026906, գրանցման թիվ 273.140.01508/ ստեղծվել է <Ընդերքաբան> փակ բաժնետիրական ընկերությունը: ՀՀ կառավարության 23.09.2009թ. թիվ 1085-Ն որոշման համաձայն, ՀՀ կառավարությանն առընթեր պետական գույքի կառավարման վարչության պետի 26.10.2009թ. թիվ 95-Ա  հրամանով, ընկերությունը վերակազմավորվել է բաց բաժնետիրական ընկերության:

Կատարվել է <<Ընդերքաբան>> ԲԲԸ-ի Տավուշի մարզի Գետահովիտ գյուղում գտնվող երկրաբանական բազայի շենք-շինությունների շուկայական գնահատում, որի արդյունքում հավանական շուկայական արժեքը, ներառյալ 0,5665 հա բնակավայրերի նշանակության հողամասը,  23.06.2011թ. դրությամբ կազմել է 23 409 000 դրամ /0,5665 հա մակերեսով հողամասի կադաստրային արժեքը կազմել  է 2 991 120 դրամ/:

ՀՀ կառավարության որոշման նախագծով նախատեսվում է թույլատրել <<Ընդերքաբան>> բաց բաժնետիրական ընկերությանը, սեփականության իրավունքով իրեն պատկանող Տավուշի մարզի Գետահովիտ գյուղում գտնվող երկրաբանական բազայի շենք-շինությունները 448 քառ. մետր ընդհանուր մակերեսով և զբաղեցրած 0,5665 հա հողատարածքով՝ մասնակի հատուցմամբ` 14 884 231 դրամ արժեքով (ներառյալ գործարքից առաջացող ավելացված արժեքի հարկը` 2 419 535 դրամ) օտարել Հայաստանի Հանրապետությանը` ի դեմս Հայաստանի Հանրապետության կառավարությանն առընթեր Հայաստանի Հանրապետության ոստիկանությանը:

Նախագծով նախատեսվում է, ապահովել  օտարումից գոյացած գումարով Ընկերության` Հայաստանի Հանրապետության պետական բյուջեի նկատմամբ ունեցած պարտավորությունների ամբողջական մարումը:

Նշված հարցը քննարկվել է Ընկերության տարեկան ժողովում և տրվել է դրական եզրակացություն:

	3.
	Տվյալ բնագավառում իրականացվող քաղաքականությունը 

	
	Պետական բյուջեի նկատմամբ ընկերությունների ունեցած պարտքերի մարում 

	4.
	 Կարգավորման նպատակը և բնույթը 

	
	ՀՀ ճանապարհային ոստիկանության տարածքային  ստորաբաժանումների շենքային պայմանների բարելավում

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից

	6.
	Ակնկալվող արդյունքը

	
	Պետական բյուջեի մուտքերի ավելացում


ՏԵՂԵԿԱՆՔՆԵՐ

                    Տեղեկանք  հանրության մասնակցության մասին՝
       Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 
e-gov.am  հասցեում:
Պետական բյուջեում կամ տեղական ինքնակառավարման մարմինների բյուջեների վրա ազդեցությունը՝
Նախագծի ընդունման կապակցությամբ նախատեսվում է պետական բյուջեի նկատմամբ պարտքերի մարում:
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին՝
Նախագծի ընդունումը փոփոխություններ չի նախատեսում այլ իրավական ակտերում:

